
Mahishamardini Kavacham

ಮಹಿಷಮರ್ದಿನೀ ಕವಚಂ

ಅಥ ವಕ್ಷ್ಯೇ ಮಹೇಶಾನಿ ಕವಚಂ ಸರ್ವಕಾಮದಂ . (ಮಹಾದೇವೀ)
ಯಸ್ಯ ಪ್ರಸಾದಮಾಸಾದ್ಯ ಭವೇತ್ ಸಾಕ್ಷಾತ್ ಸದಾಶಿವಃ .. 1..
ಓಂಕಾರಂ ಪೂರ್ವಮುಚ್ಚಾರ್ಯ ಮಂತ್ರೀ ಮಂತ್ರಸ್ಯ ಸಿದ್ಧಯೇ .

ಪ್ರಪಠೇತ್ ಕವಚಂ ನಿತ್ಯಂ ಮಂತ್ರವರ್ಣಸ್ಯ ಸಿದ್ಧಯೇ .. 2..

ವಿನಿಯೋಗಃ-
ಓಂ ಮಹಿಷಮರ್ದಿನ್ಯಾಃ ಕವಚಸ್ಯ ಭಗವಾನ್ಮಹಾಕಾಲಋಷಿಃ
ಅನುಷ್ಟುಪ್ ಛಂದಃ,ಆದ್ಯಾಶಕ್ತಿಃ,ಮಹಿಷಮರ್ದ್ದಿನೀ ದೇವತಾ,
ಚತುರ್ವರ್ಗಫಲಾಪ್ತ್ಯರ್ಥೇ ವಿನಿಯೋಗಃ ..
ಕ್ಲೀಂ ಪಾತು ಮಸ್ತಕೇ ದೇವೀ ಕಾಮಿನೀ ಕಾಮದಾಯಿನೀ .

ಮಕಾರೇ ಪಾತು ಮಾಂ ದೇವೀ ಚಕ್ಷುರ್ಯುಗ್ಮಂ ಮಹೇಶ್ವರೀ .. 3..

ಹಿಕಾರೇ ಪಾತು ವದನೇ ಹಿಂಗುಲಾ-ಸುರ -ನಾಯಿಕಾ .

ಶಕಾರೇ ಪಾತು ಮಾಂ ಶ್ವೇತಾ ಜಿಹ್ವಾಯಾಂ ಚಾಪರಾಜಿತಾ .. 4.. ತ್ವಪರಾಜಿತಾ)
ಮಕಾರೇ ಪಾತು ಮಾಂ ದೇವೀ ಮರ್ದಿನೀ ಸುರನಾಯಿಕಾ .

ದಿಕಾರೇ ಪಾತು ಮಾಂ ದೇವೀ ಸಾವಿತ್ರೀ ಫಲದಾಯೀನೀ .. 5.. (ಸಾವಿತ್ರೀ
ಕಾಲನಾಶಿನೀ)
ನಿಕಾರೇ ಪಾತು ಮಾಂ ನಿತ್ಯಾ ಹೃದಯೇ ವಾಸಪಾರ್ಶ್ವಯೋಃ .
ನಾಭೌ ಲಿಂಗೇ ಗುದೇ ಕಂಠೇ ಕರ್ಣಯೋಸ್ಪೃಷ್ಟಯೋಸ್ತಥಾ .. 6.. (ಕರ್ಣಯೋಃ
ಪಾರ್ಶ್ವಯೋಸ್ತಥಾ)
ಶಿಖಾಯಾಂ ಕವಚೇ ಪಾತು ಮುಶ್ವಜಂಘಾಯುಗೇ ತಥಾ .

ಸರ್ವಾಂಗೇ ಪಾತು ಮಾಂ ಸ್ವಾಹಾ ಸರ್ವಶಕ್ತಿಸಮನ್ವಿತಾ .. 7..

ಕಾಮಾದ್ಯಾ ಪಾತು ಮಾಂ ಸ್ವಾಹಾ ಸರ್ವಾಂಗೇ ಪಾತು ಮರ್ದಿನೀ .

ದಶಾಕ್ಷರೀ ಮಹಾವಿದ್ಯಾ ಸರ್ವಾಂಗೇ ಪಾತು ಮರ್ದಿನೀ .. 8..

ಮರ್ದಿನೀ ಪಾತು ಸತತಂ ಮರ್ದಿನೀ ರಕ್ಷಯೇತ್ ಸದಾ .

ರಾಜಸ್ಥಾನೇ ತಥಾ ದುರ್ಗೇ ಸಿಂಹವ್ಯಾಘ್ರಭಯಾದಿಷು .. 9..

ಶ್ಮಶಾನೇ ಪ್ರಾಂತರೇ ದುರ್ಗೇ ನೌಕಾಯಾಂ ವಹ್ನಿಮಧ್ಯತಃ .
ದುರ್ಗಾ ಪಾತು ಸದಾ ದೇವೀ ಆರ್ಯಾ ಪಾತು ಸದಾಶಿವಾ .. 10..

ಪ್ರಭಾ ಪಾತು ಮಹೇಶಾನೀ ಗಗನೇ ಪಾತು ಸರ್ವದಾ . (ಕನಕಾ ಪಾತು)
ನಂದಿನೀ ಪಾತು ಸತತಂ ಮುದ್ರಾಃ ಪಾತು ಸದಾ ಮಮ .

ಕೃತ್ತಿಕಾ ಪಾತು ಸತತಮಭಯಾ ಸರ್ವದಾಽವತು .. 11..

ಪ್ರಭಾ ಪಾತು ಮಹಾಮಾಯಾ ಮಾಯಾ ಪಾತು ಸದಾ ಮಮ .

ನಂದಿನೀ ಪಾತು ಸತತಂ ಸುಪ್ರಭಾ ಸರ್ವದಾಽವತು .. 12..

ವಿಜಯಾ ಪಾತು ಸರ್ವತ್ರ ದೇವ್ಯಂಗೇ ನವಶಕ್ತಯಃ .
ಶಕ್ತಯಃ ಪಾತು ಸತತಂ ಮುದ್ರಾಃ ಪಾತು ಸದಾ ಮಮ .. 13..

ಜಯಾ ಪಾತು ಸದಾ ಸೂಕ್ಷ್ಮಾ ವಿಶುದ್ಧಾ ಪಾತು ಸರ್ವದಾ . (ಸದಾ ಲಕ್ಷ್ಮೀ)
ಡಾಕಿನ್ಯಾಃ ಪಾತು ಸತತಂ ಸಿದ್ಧಾಃ ಪಾತು ಸದಾ ಮಮ .. 14..

ಸರ್ವತ್ರ ಸರ್ವದಾ ಪಾತು ದೇವೀ ಮಹಿಷಮರ್ದಿನೀ .

ಇತಿ ತೇ ಕವಚಂ ದಿವ್ಯಂ ಕಥಿತಂ ಸರ್ವಕಾಮದಂ .. 15..

ಯತ್ರ ತತ್ರ ನ ವಕ್ತವ್ಯಂ ಗೋಪಿತವ್ಯಂ ಪ್ರಯತ್ತತಃ .
ಗೋಪಿತಂ ಸರ್ವತಂತ್ರೇಷು ವಿಶ್ವಸಾರೇ ಪ್ರಕಾಶಿತಂ .. 16..

ಸರ್ವತ್ರ ಸುಲಭಾ ವಿದ್ಯಾ ಕವಚಂ ದುರ್ಲಭಂ ಮಹತ್ ...

ಶಠಾಯ ಭಕ್ತಿಹೀನಾಯ ನಿಂದಕಾಯಮಹೇಶ್ವರಿ .. 17..

ನ್ಯೂನಾಂಗೇ ಹ್ಯತಿರಿಕ್ತಾಂಗೇ ಕ್ರೂರೇ ಮಿಥ್ಯಾತಿಭಾಷಿಣಿ .

ನ ಸ್ತವಂ ದರ್ಶಯೇದ್ದಿವ್ಯಂ ಕವಚಂ ಸುರದುರ್ಲಭಂ .. 18..

ಯತ್ರ ತತ್ರ ನ ವಕ್ತವ್ಯಂ ಶಂಕರೇಣ ಚ ಭಾಷಿತಂ .

ದತ್ತ್ವಾ ತೇಭ್ಯೋ ಮಹೇಶಾನಿ ನಶ್ಯಂತಿ ಸಿದ್ಧಯಃ ಕ್ರಮಾತ್ .. 19..

ಮಂತ್ರಾಃ ಪರಾಙ್ಮುಖಾ ಯಾಂತಿ ಶಾಪಂ ದತ್ತ್ವಾ ಸುದಾರುಣಂ .

ಅಶುಭಂ ಚ ಭವೇತ್ತಸ್ಯ ತಸ್ಮಾದ್ಯತ್ನೇನ ಗೋಪಯೇತ್ .. 20..

ಗೋರೋಚನಾ ಕುಕುಮೇನ ಭೂರ್ಜಪತ್ರೇ ಮಹೇಶ್ವರಿ .

ಲಿಖಿತ್ವಾ ಶುಭಯೋಗೇನ ಬ್ರಾಹ್ಮೈಂದ್ರೇ ವೈಧೃತೌ ತಥಾ .. 21..

ಆಯುಷ್ಮತ್ಸಿದ್ಧಿಯೋಗೇ ಚ ಬಾಲವೇ ಕೌಲವೇಪಿ ವಾ .

ವಾಣಿಜೇ ಶ್ರವಣಾಯಾಂ ಚ ರೇವತ್ಯಾಂ ವಾ ಪುನರ್ವಸೌ .. 22..

ಉತ್ತರಾತ್ರಯಯೋಗೇಷು ತಥಾ ಪೂರ್ವಾತ್ರಯೇಷು ಚ .

ಅಶ್ವಿನ್ಯಾಂ ವಾಽಥ ರೋಹಿಣ್ಯಾಂ ತೃತೀಯಾ-ನವಮೀತಿಥೌ .. 23..

ಅಷ್ಟಮ್ಯಾಂ ವಾ ಚತುರ್ದಶ್ಯಾಂ ಷಷ್ಠ್ಯಾಂ ವಾ ಪಂಚಮೀತಿಥೌ .

ಅಮಾಯಾಂ ವಾ ಪೂರ್ಣಿಮಾಯಾಂ ನಿಶಾಯಾಂ ಪ್ರಾಂತರೇ ತಥಾ .. 24..

ಏಕಲಿಂಗೇ ಶ್ಮಶಾನೇ ಚ ಶೂನ್ಯಾಗಾರೇ ಶಿವಾಲಯೇ .

ಗುರುಣಾಂ ವೈಷ್ಣವೈರ್ವಾಪಿ ಸ್ವಯಂಭೂ ಕುಸುಮೈಸ್ತಥಾ .. 25..

ಶುಕ್ಲೈರ್ವಾ ರಕ್ತಕುಸುಮೈಶ್ಚಂದನೈ ರಕ್ತಸಂಯುತೈಃ . (

ಶವಾಂಗಾರಚಿತಾವಸ್ತ್ರೇ ಲಿಖಿತ್ವಾ ಧಾರಯೇತ್ಪುನಃ .. 26..
ತಸ್ಯ ಸರ್ವಾರ್ಥಸಿದ್ಧಿಃ ಸ್ಯಾಚ್ಛಂಕರೇಣೈವ ಭಾಷಿತಂ .

ಕುಮಾರೀಂ ಪೂಜಯಿತ್ವಾ ಚ ದೇವೀಸೂಕ್ತಂ ನಿವೇದ್ಯ ಚ .. 27..

ಪಠಿತ್ವಾ ಪೂಜಯೇದ್ವಿಪ್ರಾಂಧನವಾನ್ವೇದ ಪಾರಗಾನ್ .

ಆಖೇಟಕಮುಪಾಖ್ಯಾನಂ ಕುಮಾರ್ಯೈವ ದಿನತ್ರಯಂ .. 28..

ತದಾ ಧರೇನ್ಮಹಾರಕ್ಷಾಂ ಕವಚಂ ಸರ್ವಕಾಮದಂ . (ತದಾ ಭವೇನ್)

ನಾಧಯೋ ವ್ಯಾಧಯಸ್ತಸ್ಯ ದುಃಖಶೋಕೈರ್ಭಯಂ ಕ್ವಚಿತ್ .. 29..

ವಾದೀ ಮೂಕೋ ಭವೇದೃಷ್ಟವಾ ರಾಜಾ ಚ ಸೇವಕಾಯತೇ .

ಮಾಸಮೇಕಂ ಪಠೇದ್ಯಸ್ತು ಪ್ರತ್ಯಹಂ ನಿಯತಃ ಶುಚಿಃ .. 30..
ದಿವಾ ಭವೇದ್ಧವಿಷ್ಯಾಶೀ ರಾತ್ರೌ ಶಕ್ತಿಃ ಪರಾಯಣಃ .
ಷಟ್ಸಹಸ್ರ ಪ್ರಮಾಣೇನ ಪ್ರತ್ಯಹಂ ಪ್ರಜಪೇತ್ಸದಾ .. 31..

ಷಣ್ಮಾಸೈರ್ವಾ ತ್ರಿಭಿರ್ಮಾಸೈರ್ವಿದ್ವರೋ ಭವತಿ ಧ್ರುವಂ .

ಅಪುತ್ರೋ ಲಭತೇ ಪುತ್ರಂ ನಿರ್ಧನೋ ಧನಮಾಪ್ನುಯಾತ್ .. 32..

ಅರೋಗೀ ಬಲವಾಂಶ್ಚೈವ ರಾಜಾ ತಾ ದಾಸತಾಮಿಯಾತ್ .

ರಜಸ್ವಲಾಭಗೇ ನಿತ್ಯಂ ಜಪೇದ್ವಿದ್ಯಾಂ ಸಮಾಹಿತಃ .
ಏವಂಯಃ ಕುರುತೇ ಧೀಮಾನ್ಸ ಏವಂ ಶ್ರೀಸದಾಶಿವಃ .. 33..
(ಆಗಮಕಲ್ಪಲತಾ 15-317)..

ಇತಿ ವಿಶ್ವಸಾರತಂತ್ರೇ ಮಹಿಷಮರ್ದಿನ್ಯಾಂ ಕವಚಂ ಸಮಾಪ್ತಂ ..

